
2005EKO URRIAREN 10EKO GOBERNU BILKURA

========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak 60.000 euroko larrialdiko laguntza eman du Ertamerikan eta Pakistanen izandako hondamendiek kaltetuendako
_______________________________________________________________



Nafarroako Gobernuak 60.000 euroko larrialdiko laguntza eman du Ertamerikan (Guatemala eta El Salvador) eta Pakistanen izandako hondamendiek kaltetu duten jendearendako. Kopuru horretatik 30.000 euro dagozkie Ertamerikako aipatu herriei eta beste horrenbeste Pakistani.


Larrialdiko laguntza hauek Gizarte Ongizate, Kirol eta Gazteria Departamentuak emanen ditu Nafarroako Gurutze Gorriaren bidez, Pakistango kasuan eta PROCLADE-ren bidez (“Promoción Claretiana para el Desarrollo), Guatemala eta El Salvadorreko kasuan.


Nafarroako Gobernuaren Garapenerako Nazioarteko Lankidetzaren Programaren barruan badago atal bat larrialdiko dirulagutzei dagokiena. Diru laguntza horiek ematen dira hondamendi egoerak daudenena, bai naturaren fenomenoen ondorioz bai giza gatazken ondorioz.

Gaurko erabakiaren bidez emaniko dirulaguntzak kontuan eduki gabe, Gobernuak 170.708 euro eman ditu jadanik aurten larrialdiko laguntza gisa, honelaxe banaturik: 120.000 euro Asiako hego-ekialdearentzat (90.000 Munduko Medikuen bitartez eta gainerakoa Gosearen Aurka Fundazioaren bidez); 20.708 euro Perurentzat Irabia eta Core izeneko fundazioen bitartez; eta 30.000 euro Nigerrentzat Gurutze Gorriaren bidez.

EKONOMIA ETA OGASUN DEPARTAMENTUA

=====================================


Errentaren Zergan ordaintzen diren konturako diru-sarrerei buruzko informazioa aurkezteko epea finkatu da
_______________________________________________________________


Nafarroako Gobernuak foru dekretu bat onetsi du gaurko bilkuran urte bakoitzeko urtarrilaren 1 eta 31 bitartean finkatzen duena aurreko urteko Errentaren Zergan ordaintzen diren eragiketen konturako diru-sarrerei buruzko informazioa aurkezteko epea. 


Aipatu eragiketak ondoko hauek dira (parentesi artean bakoitzari dagokion aitorpen eredua):

· Etxebizitzen promotoreek jasotako kopuruak, haiek erosteko prezioaren kontura (170)

· Hiriko higiezinen errentamenduen atxikipenak eta konturako sarrerak (180)

· Etxebizitza erosteko emandako mailegu hipotekarioak (181)

· Dedukziorako eskubidea duten Dohaintzak (182)

· Etxebizitza kontuak (186)
· Inbertsio Kolektiboko Erakundeen ondarea edo kapitala errepresentatzen duten akzioak edo partaidetzak eta horien transmisioz edo itzulketaz lortutako ondareko irabaziei edo errentei  loturiko atxikipenak eta konturako sarrerak (187)

· Kapital higigarriaren errentarengatiko atxikipenak (188)
· Laneko eta zenbait jarduera ekonomikotako etekina eta errentari nahiz sariei egotzitakoa (190)

· Banku kontuetako pertsona baimenduak (191)

· Altxor Publikoaren letretako eragiketak (192)

· Kapital higigarriaren etekinen atxikipenak eta konturako sarrerak (193)

· Edozein aktibo errepresentatzaile motaren transmisio, amortizazio, ordainketa, trukaketa edo bihurketatik datozen atxikipenak eta konturako sarrerak.
· Bankuetako kontuen errentetatik datozen atxikipen eta konturako sarrerak (196)
· Finantza-aktibo eta higigarrien beste baloretako eragiketak (198)

· Kreditu Erakundeen eragiketak identifikatzeko NIF (199)

· Ez egoiliarrendako kontuen etekinak, zergadunek jaso dituztenak establezimendu iraunkorraren bitartekaritzarik gabe (291)
· Ez egoiliarren errenten ondoriozko atxikipenak eta konturako sarrerak, zergadunek jaso dituztenak establezimendu iraunkorrik gabe (296)

· Planak, pentsio-fondoak, sistema alternatiboak, gizarte aurreikuspeneko mutualitateak eta aurreikuspeneko plan aseguratuak (345)

· Entitate publiko nahiz pribatuek nekazari edo abeltzainei ordaindutako dirulaguntza eta kalte ordainak (346)

Gobernuak lursail bat jaso du Iruñeko Udalarengandik II. Zabalguneko Eskolaurreko Zentrorako 

_______________________________________________________________


Nafarroako Gobernuak onetsi du gaurko bilkuran Iruñeko Udalak dohainik lagatako lursaila non hiriburuko II. Zabalguneko 0-3 urtekoentzat Eskolaurreko Zentroa eraikiko den.


Aipatu lursaila “Lor Caídos” eraikinaren atzean dago, “Larrabide-Argaray” lursailen berrantolamendu proiektuaren barrenean eta 1.768,90 metro karratu ditu.
Gobernuk Ikus-entzunezkoen Kontseiluaren osaketa berritu du

_______________________________________________________________


Nafarroako Gobernuak foru dekretu bat onetsi du gaurko bilkuran partzialki berritzen duena Ikus-entzunezkoen Kontseilua. Zehatz-mehatz, ondoko kontseilari berri hauek izendatu dira: Eva Laita Martinez, Maria Victoria Bernad Calza eta Jose Maria Domench Garcia. 

Gobernuak aitortu ditu Nafarroako Kutxak dituen eskubideak Iruñeko Planetarioaren lursailaren azaleraren zati baten gainean

_______________________________________________________________



Nafarroako Gobernuak aitortu dio Nafarroako Kutxari haren azalera eskubidea Iruñeko Planetarioaren lursailaren %48,33aren gainean. Eskubide horrek 2041era arte iraunen du.
OSASUN DEPARTAMENTUA

=======================


Nafarroako Gobernuak baimena eman du traumatologiaren protesien hornidura kontratatzeko
_______________________________________________________________



Nafarroako Gobernuak baimena eman dio Nafarroako Osasun Zerbitzua-Osasunbideari traumatologia protesien hornidura (aldaka eta belauna) kontratatzeko Ubarmin Klinikara eta Lizarrako Ospitalera zuzenduta, 2006. urtean zehar. Gastua urteko 2.176.500 euro ingurukoa da.

IZENDAPENA

===========

Francisco Arteaga Ruiz, Zerbitzuak Ikuskatzeko eta Ikuskapen Teknikorako Zerbitzuko zuzendari berria
_______________________________________________________________



Gobernuak Francisco Arteaga Ruiz zuzendari izendatu du Hezkuntza Departamentuko Zerbitzuak Ikuskatzeko eta Ikuskapen Teknikorako Zerbitzuan, Antonio Marticorena Valenciaren ordez.

